
Efni: Umsögn um frumvarp til laga um búfjárhald, 282. mál

Landgræðslu ríkisins hefur borist erindi neíhdasviðs Alþingis, dags. 6. nóvember sl., hvar óskað 
er umsagnar stofhunarinnar á frumvarpi til laga um búfjárhald.

Landgræðsla ríkisins starfar eftir lögum nr. 17/1965. Tilgangur þeirra laga kemur fram í 1. gr. en 
hann er að koma í veg fyrir eyðingu gróðurs og jarðvegs og að græða upp eydd og vangróin lönd. 
Umsögn stofhunarinnar er skrifuð í ljósi þessa tilgangs laganna. Beit búfjár getur haft mikil áhrif 
á gróður, gæði hans og magn. Það skiptir því miklu fyrir landgræðslustarfið að reglur um 
búfjárhald séu a.m.k. ásættanlegar, sérstaklega hvað varðar sjálfbæra nýtingu á landi. Það er í 
raun óásættanlegt að lög um búfjárhald taki ekki á beit á óbeitarhæfum svæðum. Slík beit hindrar 
bata endurheimt vistkerfa og veldur skaða á landinu til langs tíma.

í þessu ljósi sem og því að á seinni árum hefur landnýting orðið mun ijölbreyttari en áður og enn 
sér ekki fyrir endann á þeirri þróun, er vert að athuga 5. og 6. gr. frumvarpsins, er varða 
lausagöngu.

Landgræðsla ríkisins beinir þeim almennu tillögum til nefhdarinnar að taka til skoðunar hvort 
reglan um að lausaganga búíjár sé leyfð nema hún sé sérstaklega bönnuð, geti talist eðlileg. 
Skilgreining frumvarpsins á lausagöngu er þessi: „Lausaganga er þegar búfé getur gengið í 
annars manns landi í óleyfi. “ Regla um að heimila í raun landnot í annars landi í hans óþökk 
getur ekki verið vænleg til að ná sátt meðal landeigenda um nýtingu landsins og er í raun alger 
tímaskekkja.

í ljósi ofangreinds og í ljósi markmiða laga um landgræðslu leggur Landgræðsla ríkisins til að 
viðbætur verði gerðar við 6. gr. frumvarpsins. Viðbætumar eru í sama anda og reglur um vörslu 
og handsömun graðpenings en undirrót þeirra er þó önnur. Tillaga að viðbót við 6. gr. er sem hér 
segir:

Búfé skal haldið í vörslu allt árið á þeim svæðum sem ágangur þess getur valdið því að 
landnýting verði ekki sjálfbær, hætta sé á gróðureyðingu eða töluverðum gróðurspjöllum eða 
torvelda landbótastarf verulega. Ráðherra skal í reglugerð setja viðmiðunarreglur um þessi 
atriði og kveða á u má  hvaða svæðum búfé skuli haldið í vörslu allt árið.

Sveitarstjórn skal hlutast til um að búfé, sem ekki er í öruggri vörslu á þeim svæðum sem kveðið 
er á um í reglugerð, sé handsamað ogþví komið i örugga vörslu. Eigandi getur leyst til sín 
viðkomandi búfé gegn greiðslu áfallins kostnaðar. Við ítrekuð brot skal búfé slátrað og sölu- eða 
frálagsverð látið mæta áföllnum kostnaði.

Með því að festa ofangreinda reglu í lög er tryggt að hið opinbera geti ákveðið, í samræmi við 
fyrirliggjandi reglur, hvar búfjárbeit telst óásættanleg og lausaganga bönnuð. Sá kaleikur, að 
banna lausagöngu, er þá tekinn frá sveitarfélögum á verst fömu svæðum landsins og færður til 
ríkisins. Ákvæði þessa efnis er í anda varúðarreglu umhverfisréttar hvar gert er ráð fyrir að 
náttúran skuli njóta vafans hvað varðar nýtingu auðlindanna.

Reglur 7. og 8. gr. frumvarpsins eru samhljóða 8. og 9. gr. núgildandi laga. Gert er ráð fyrir að 
umráðamanni lands sé heimilt að ákveða að afmarkað svæði sé friðað og er þá umgangur og beit 
búfjár þar bönnuð. Slíka ákvörðun skal tilkynna sveitarstjóm sem auglýsir hana. A hveiju vori 
skal landeigandi framvísa umsögn búnaðarsambands um að vörslulínan sé fúllnægjandi. 
Umráðamaður skal handsama búfé á friðuðu svæði og koma því í örugga vörslu. Hann skal 
kanna hver eigandi þess er og tilkynna honum um hvar búféð er niður komið. Hafi búféð ekki 
verið sótt innan tveggja sólarhringa skal umráðamanni heimilt að afhend það sveitarstjóm. 
Umráðamaður ber ábyrgð á því að búfé hafi nægilegt fóður og vatn á meðan það er í hans vörslu.

Ofangreindar reglur í 7. og 8. gr. eru að mati Landgræðslu ríkisins ekki líklegar til að hafa 
raunverulegt gildi, enda er raunin sú að reglur núgildandi laga hafa ekki haflt það. Reglumar 
leggja æmar kvæðir á umráðhafa lands en litlar á búfjáreiganda. Eigi þessar reglur að hafa 
raunhæft gildi verður að jafna aðstöðu landeiganda og búíjáreiganda, þannig að báðir taki á sig 
skyldur í ljósi hins friðaða svæðis. Sé það ekki gert er að mati Landgræðslu ríkisins betra að hafa 
engar reglur um þetta atriði í lögum en reglur sem ógemingur er að fara eftir, a.m.k. þannig að 
vel sé. Landgræðslan gerir eftirfarandi tillögu að breytingu á 7. grein:

Umráðamanni lands er heimilt að ákveða að tiltekið og afmarkað landsvæði sé friðað svæði og 
er þá umgangur og beit búfjárþar bönnuð. Slík ákvörðun skal tilkynnt viðkomandi sveitarfélagi 
og skal liggja jyrir umsögn búnaðarsambands um að vörslulínur séu fullnægjandi og uppfylli 
ákvæði laganna, sbr. 3. gr. Sveitarstjórn skal auglýsa slíka ákvörðun í Stjómartíðindum. Komi 
upp vafi varðandi gæði á vörslulínu er viðkomandi sveitarfélagi heimilt að fara fram á umsögn 
búnaðarsambands þar um. Sé vörslulina ekki fullnægjandi skv. mati fellur friðun viðkomandi 
svæðis úr gildi. Um skiptingu kostnaðar við vörslulínu á landamerkjum fer eftir ákvæðum 
girðingar- og vegalaga.

Landgræðslan leggur til eftirfarandi tillögu að breytingu á 8. grein:

Komist búfé inn á friðað svæði, sbr. 7. gr., skal umráðamaður lands ábyrgjast handsömun þess 
og koma því í örugga vörslu. Skal hann þá þegar kanna hver er réttur eigandi að hinu 
handsamaða búfé og tilkynna honum hvar búféð er. Hafi umráðamaður búfjár ekki fundist eða 
sinnt fyrirmælum um að sækja búféð innan tveggja sólarhringa frá tilkynningu er umráðamanni



lands heimilt að afhenda viðkomandi sveitarstjórn búféð. Sveitarstjórn og umráðamanni lands er 
heimilt að innheimta sannanlegan kostnað afeiganda búfjárins s.s. við smölun, fóður, 
nauðsynlega aðstöðu vegna vörslu og því tjóni sem búféð kann að hafa valdið.

Virðingarfyllst,
f.h. Landgræðslu ríkisins

Birkir Snær Fannarsson, 
lögfræðingur.


